Agenda Senedd 

Undeb Myfyrwyr Prifysgol Bangor 

Nos Fawrth 24 Ionawr 2011 – Ystafell Bwyllgor UM 
   6:45pm

Cyn y cyfarfod, bydd cyflwyniad opsiynol yn cael ei draddodi gan Lywydd UM yn dechrau am 6PM. 

a. Sylwadau Agoriadol y Cadeirydd 

i. Polisïau UM
b. Gilotîn
c. Ymddiheuriadau
d.
Ceisiadau am Hawliau Siarad
e.          
Cofnodion y cyfarfod diwethaf
a. 06/12/11
1. Adroddiadau






[Dyrennir 30 Munud] 
a. Adroddiadau’r Swyddogion Sabothol (yn llafar oherwydd y gwyliau diweddar)
b. Adroddiadau Pwyllgorau (llafar)

2. Cwestiynau







[20 Munud]
3. Cynigion Cyfansoddiadol
a. Is-Ddeddf 7: Etholiadau

(Jo Caulfield)
4. Polisïau  







[40 Munud]

a. Prisiau Arlwyo’r Brifysgol

(Antony Butcher)

5. Cynnydd Polisi






[15 Munud]
6. Trafodaeth agored






[30 Munud]
a. Darpariaeth dysgu Saesneg cyn dechrau’r flwyddyn ym Mangor: trafodaeth am y trefniadau a wneir ar gyfer myfyrwyr nad ydynt yn Saesneg iaith gyntaf.

7. Dydd Gwener Taflenni / Rota’r Fforwm 
8. Gweithgorau Grŵp – cyfle ffurfiol i rannu’n grwpiau bychain i drafod datblygiad polisi ar gyfer trafodaeth bellach yn y Senedd




[20 Munud]
9. Unrhyw Fusnes Arall






[15 Munud]
Is-Ddeddf 7: Etholiadau
Mae’r Undeb hwn yn credu:

1.Nad yw Is-Ddeddfau’r sefydliad wedi’u diweddaru, fel y mae’r cyfansoddiad cyfreithiol.
2.Fod Is-Ddeddfau’n egluro sut mae sefydliad wedi ei strwythuro’n fewnol, pa reolau a gwerthoedd sydd ganddo a sut y mae’n gweithredu ei fusnes.
3.Y dylai Is-Ddeddfau, pan fo hynny’n bosib, fod yn hyblyg, ac yn galluogi a hwyluso, yn hytrach na bod yn gaeth, yn rhagnodol a gwaharddol.

4. Senedd yw’r man naturiol i drin a thrafod Is-Ddeddfau.

Mae’r Undeb hwn yn credu ymhellach:

1. Bod angen i etholiadau a gynhelir gan Undeb y Myfyrwyr gael eu rhedeg yn unol â fframwaith clir.
2. Dylai’r Pwyllgor Etholiadau osod rheolau a rheoliadau clir dan gyfarwyddyd Swyddog Adroddol annibynnol.
Mae’r Undeb hwn yn Penderfynu:

1. Mabwysiadu’r Is-Ddeddf fel y’i hamlinellir isod.

Cynigiwyd gan: Jo Caulfield

Eiliwyd gan: Jez Harvey

Is-Ddeddf 7: Etholiadau
1
Etholiadau
1.1 
Cynhelir etholiadau yn unol â’r Is-Ddeddf hwn am y safleoedd canlynol pob blwyddyn:

1.1.1
Dirprwyon i Gynadleddau UCM Cymru, a etholir fel arfer yn Semester Un.
1.1.2
Dirprwyon i Gynadleddau UCM y DU, a etholir fel arfer yn Semester Dau.

1.1.3
Swyddogion/Ymddiriedolwyr, a etholir fel arfer yn Semester Dau.
1.1.4
Ymddiriedolwyr sy’n Fyfyrwyr, a etholir fel arfer yn Semester Dau.

1.1.5
Seneddwyr Cyffredinol a Chynrychioliadol, a etholir fel arfer yn Semester Dau.
2 
Isetholiadau

2.1
Yn amodol ar Erthygl C, Cymal 3.10, dylid cynnal isetholiad yn unol â’r Is-Ddeddf hwn i lenwi unrhyw swydd wag a gwyd yn ystod y flwyddyn.
 3.
Hawliau Aelodau
3.1
Mae gan bob Aelod yr hawl i sefyll fel ymgeisydd mewn unrhyw etholiad, gyda’r eithriadau canlynol:

3.1.1
Rhaid i ymgeiswyr ar gyfer safleoedd Seneddwyr Cynrychioliadol gyflawni’r amodau cymhwyster perthnasol a ddiffinnir yn Is-Ddeddf 6, Cymal 2.

3.1.2
Cyfyngir Swyddogion/Ymddiriedolwyr ac Ymddiriedolwyr sy’n Fyfyrwyr i ddau dymor gwaith.
3.2
Ar gyfer pob safle mewn unrhyw etholiad, mae gan bob Aelod yr hawl i gynnig neu eilio un Aelod arall fel ymgeisydd.

3.3
Mae gan bob Aelod yr hawl i bleidleisio ym mhob etholiad.

4 
Penodi Swyddog Adroddol
4.1 
Caiff y Swyddog Adroddol ei benodi’n flynyddol gan Fwrdd yr Ymddiriedolwyr.
4.2
Bydd y Swyddog Adroddol yn annibynnol ac ni fydd yn Aelod. 
5 
Grymoedd a Dyletswyddau’r Swyddog Adroddol
5.1
Bydd y Swyddog Adroddol yn gyfrifol am gynnal trefn a gweinyddiad yr etholiadau a ganddo/ganddi yn unig fydd hawl i ddadansoddi’r Is-Ddeddf a’r Rheoliadau Etholiadau.
5.2 
Bydd y Swyddog Adroddol yn penodi Dirprwy Swyddog Adroddol a’r swyddogion etholiadol eraill i sicrhau gweinyddu a hyrwyddo’r etholiad yn dda. Caiff y Dirprwy Swyddog Adroddol a’r swyddogion Etholiadol eu cyfarwyddo gan y Swyddog Adroddol ynghylch eu dyletswyddau a byddant yn eu gweithredu mewn modd diduedd.
5.3
Caiff y Swyddog Adroddol ddiswyddo unrhyw swyddogion nad ydynt yn gweithredu cyfarwyddiadau’r Swyddog Adroddol neu’n gweithredu mewn modd diduedd.
5.4 
Gall y Swyddog Adroddol geisio cyngor cyfreithiol os ydyw o’r farn y gallai datganiadau a wneir neu gynnwys cyhoeddusrwydd olygu fod yr Undeb yn agored i weithrediadau cyfreithiol. 
5.5
Gall y Swyddog Adroddol ddyfarnu bod unrhyw ddatganiad neu gynnwys unrhyw gyhoeddusrwydd allan o drefn os ydyw o’r farn eu bod yn torri Cyfansoddiad, Is-Ddeddfau neu Reoliadau’r Undeb.
5.6
Bydd y Swyddog Adroddol yn dethol dull pleidleisio priodol ar gyfer pob etholiad ac yn sicrhau ei fod yn ei hysbysu a’i esbonio i’r Aelodau.
5.7
Bydd y Swyddog Adroddol yn cyhoeddi rheolau a rheoliadau etholiadau cyn unrhyw etholiad. Bydd y rheolau a rheoliadau yn canolbwyntio ar sefydlu proses etholiad teg, tryloyw a chyfiawn ac yn cynnig eglurdeb ynghylch ymddygiad ymgyrchu, cyhoeddusrwydd a gwariant. Rhaid cyflwyno’r rheolau a rheoliadau hyn i bwyllgor Etholiad yr Undeb i’w mabwysiadu cyn dechrau’r broses etholiadol.
5.8 
Bydd y Swyddog Adroddol yn cyhoeddi gweithdrefn cwynion cyn unrhyw etholiad. Bydd y weithdrefn cwynion yn sefydlu ffordd glir i aelodau gwyno ynghylch ymddygiad ymgeiswyr a swyddogion etholiadol ac yn amlinellu’r grymoedd y gall y Swyddog Adroddol a’r Dirprwy Swyddog Adroddol eu defnyddio. Rhaid i’r weithdrefn cwynion hefyd dynnu sylw at drefn apêl ar gyfer ymgeiswyr nad ydynt yn cytuno â phenderfyniadau’r Swyddog Adroddol. Rhaid i’r weithdrefn cwynion gael ei chyflwyno i Bwyllgor Etholiadau’r Undeb i’w mabwysiadu cyn dechrau’r broses etholiadau.
5.9
Gall y Swyddog Adroddol ddirprwyo unrhyw dasg i’r Dirprwy Swyddog Adroddol neu’r Pwyllgor Etholiadau ond mae’n parhau i fod yn gyfrifol dros yr etholiad ar bob adeg.
6
Pwyllgor Etholiadau
6.1
Swyddogaeth graidd y Pwyllgor Etholiadau fydd cynorthwyo a chefnogi’r Swyddog Adroddol i gynnal y broses etholiadau’n llyfn a sicrhau bod yr Is-Ddeddf hwn yn cael ei hymlynu wrthi ar bob adeg.
7
Amserlen yr Etholiad
7.1
Bydd y Swyddog Adroddol yn llunio Amserlen Etholiadau, a fydd yn cynnwys y dyddiadau ac amseroedd ar gyfer hysbysu a chwblhau’r canlynol:
7.1.1
Proses enwebu
7.1.2
Hyfforddiant Ymgeiswyr
7.1.3
Maniffestos

7.1.4
Holi’r Ymgeiswyr
7.1.5
Pleidleisio
7.1.6
Y cyfrif
7.2 
Caiff yr Amserlen Etholiadau ei chyhoeddi a’i chylchu’n bwrpasol gyda deunydd yn hyrwyddo’r etholiad.
7.3 
Bydd yr Amserlen Etholiadau’n caniatáu amser digonol i sicrhau'r lefel uchaf posib o gyfranogiad yn yr etholiad.
8
Enwebiadau
8.1 
Bydd ffurflenni enwebu ar gael ar-lein ar wefan yr Undeb ac mewn mannau eraill yn ôl penderfyniad y Swyddog Adroddol. 
8.2
Bydd y cyfnod enwebu ar agor am leiafswm o saith (7) diwrnod clir cyn dechrau canfasio.
8.3 
Pan fo’r Swyddog Adroddol yn fodlon caiff yr holl enwebiadau dilys eu cadarnhau gyda’r ymgeiswyr.
9 
Hyfforddiant Ymgeiswyr
9.1 
Bydd y Swyddog Adroddol yn trefnu i hyfforddiant gael ei ddarparu a bydd disgwyl i’r holl ymgeiswyr ei fynychu.
9.2 Bydd yr hyfforddiant yn cynnwys briffio ar sgiliau ymgyrchu, y rheoliadau etholiadau, Sesiynau Holi’r Ymgeiswyr, cyhoeddusrwydd a swyddogaeth yr Ymddiriedolwyr.
10 
Maniffestos
10.1
Bydd y Swyddog Adroddol yn cyhoeddi cyfarwyddyd ar faniffestos yn rheolau a rheoliadau’r etholiadau.

10.2
Rhaid cyflwyno maniffestos erbyn y dyddiad a osodir yn yr Amserlen Etholiadau.
10.3 
Caiff y maniffestos eu harddangos ar wefan yr Undeb, ac mewn mannau eraill fel y pennir gan y Swyddog Adroddol.
11 
Swyddogion yn Ailsefyll
11.1
Rhaid i Swyddogion/Ymddiriedolwyr ddatgan gwyliau cyflogedig i’r Swyddog Adroddol os ydynt yn dymuno ymgymryd â gwaith ymgyrchu yn ystod oriau swyddfa arferol yn ystod y cyfnod etholiadau.
11.2 
Ni chaiff Swyddogion/Ymddiriedolwyr ddefnyddio unrhyw adnoddau yn rhinwedd eu safle presennol i gynorthwyo gydag unrhyw ymgyrch etholiadol.
11.3
Bydd y Swyddog Adroddol yn llunio canllawiau i gynorthwyo’r Swyddogion/Ymddiriedolwyr gydymffurfio â chymal 10 yr Is-Ddeddf hwn.
12
Sesiynau Holi’r Ymgeiswyr
12.1 
Bydd y Swyddog Adroddol yn trefnu o leiaf un Sesiwn Holi’r Ymgeiswyr
12.2 
Bydd y Swyddog Adroddol neu berson a benodwyd ganddynt yn cadeirio’r Sesiwn/Sesiynau Holi’r Ymgeiswyr. Caiff y Sesiwn/Sesiynau eu cynnal yn unol â phroses a gytunir arni yn ystod hyfforddiant yr ymgeiswyr.
12.3
Rhaid cyfeirio’r cwestiynau i’r holl ymgeiswyr sy’n sefyll ar gyfer y swydd. Gall y Cadeirydd ddyfarnu fod unrhyw gwestiynau nad ydynt wedi’u cyfeirio at yr holl ymgeiswyr allan o drefn.
12.4
Gall ymgeiswyr sydd ar leoliad, neu’n astudio dramor, enwebu dirprwy i siarad ar eu rhan.
13
Pleidleisio
13.1
Caiff manylion am yr etholiadau a’r broses bleidleisio eu cyhoeddi ar wefan yr Undeb, ac mewn mannau eraill fel y pennir gan y Swyddog Adroddol.
13.2
Bydd y bleidlais yn cynnwys enw pob ymgeisydd a’r swydd sydd dan sylw. 

13.3 
Bydd opsiwn ar gyfer pleidleisio dros “Etholiad Newydd” 

14 
Cwynion
14.1 
Caiff unrhyw gwynion ynghylch y modd y cynhelir yr etholiad eu cyflwyno yn ysgrifenedig i’r Swyddog Adroddol cyn dechrau’r cyfrif. Bydd y Swyddog Adroddol yn gwneud penderfyniad ynghylch cwynion, a bydd yna drywydd apêl fel yr amlinellir yn y weithdrefn cwynion sy’n ofynnol o dan Gymal 5.8 o’r Is-Ddeddf hwn.
15 
Y Cyfrif
15.1 
Gall yr ymgeisydd neu eu cynrychiolwyr penodedig neu unrhyw Aelod arall, os ydynt yn dymuno gwneud hynny, fynychu cyfrif y pleidleisiau, fel arsylwyr yn unig.
15.2 
Rhaid i unrhyw Aelod sy’n dewis arsylwi wneud cais i’r Swyddog Adroddol cyn cau’r bleidlais.
15.3 
Y Swyddog Adroddol, neu ei ddirprwy enwebedig, yw’r unig berson a all gychwyn y cyfrif.
15.4 
Dim ond pan fydd y Swyddog Adroddol yn fodlon bod pob cwyn yn ymwneud â’r modd y cynhaliwyd ac y gweinyddwyd yr etholiad wedi cael eu datrys, y caiff y cyfrif fynd yn ei flaen. Ar ôl i’r cyfrif gychwyn, dim ond ynghylch y modd y cynhelir y cyfrif y gellir cyflwyno cwynion.
15.5 
Caiff y cyfrif ei gynnal yn unol â’r canllawiau a osodir gan y Gymdeithas Newid Etholiadol pan fo hynny’n bosib, neu fel y cytunir gan Bwyllgor Etholiadau’r Undeb os nad oes canllawiau’n bodoli.
16 
Cyhoeddi’r Canlyniadau
16.1
Caiff canlyniadau’r etholiadau eu cyhoeddi gan y Swyddog Adroddol pan fo’r cyfrif ar gyfer pob swydd wedi cael ei gwblhau yn llwyddiannus.
16.2
Caiff canlyniadau’r etholiadau eu gosod ar wefan yr Undeb o fewn un (1) diwrnod gwaith o’r cyfrif.
Prisiau Arlwyo’r Brifysgol
Mae’r Undeb hwn yn Credu:

1. Fod gan y rhan fwyaf o fyfyrwyr incwm cyfyngedig iawn, a’u bod yn gorfod gweithio o fewn cyllidebau cyfyngedig.
2. Bod y rhan fwyaf o fyfyrwyr yn treulio cyfran fawr o’u hamser yn adeiladau’r Brifysgol, ac angen rhywle cyfleus i gael bwyd.
3. Bod gwasanaethau arlwyo’r brifysgol wedi mynd drwy ailddatblygiad enfawr yn y cwpl o flynyddoedd diwethaf. 
4. Bod Prifysgol Bangor, yn ei Strategaeth Profiad Myfyrwyr, wedi gorchymyn ei hun i ymchwilio i farn myfyrwyr “ynghylch pob gweithgaredd sy’n effeithio ar brofiad myfyrwyr”, fel bod “y Brifysgol yn gallu cyfeirio adnoddau orau tuag at anghenion myfyrwyr.”
Mae’r Undeb hwn yn Credu Ymhellach:

1. Fod llawer o fyfyrwyr wedi codi pryderon ynghylch gwasanaethau arlwyo’r Brifysgol, a’u cysondeb a phrisio, gyda’r:

a. Canolfannau arlwyo ac
b. “Arlwyo i Chi”

2. Ei bod yn gyfrifoldeb yr Undeb hwn i gynrychioli barn myfyrwyr ar ystod eang o faterion, gan gynnwys y gwasanaeth arlwyo.
3. Mai cyfrifoldeb yr Undeb felly yw samplo barn y boblogaeth fyfyrwyr ehangach ar Wasanaeth Arlwyo’r Brifysgol er mwyn magu safbwynt gwybodus, ac yna gweithredu ar ddymuniadau’r myfyrwyr y mae’n eu cynrychioli.
Mae’r Undeb hwn yn Penderfynu:

1: Gorchymyn y Llywydd i lobïo Prifysgol Bangor i gyflawni eu gofyniad o ymgynghori â’r corff myfyrwyr ar arlwyo’r brifysgol, yn arbennig felly o ran prisio. 

 

2: Gorchymyn y Llywydd i lobïo Prifysgol Bangor i weithredu ar ganlyniadau’r broses ymgynghori hon.
 

3: Gorchymyn y Llywydd i gynnig adborth ar gynnydd y polisi hwn i’r Senedd yn rheolaidd.
Cynigiwyd gan: Antony Butcher
Eiliwyd gan: Elena Neophytou

3

